
ԱՄՓՈՓԱԹԵՐԹ

 «ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ԼՐԱՑՈՒՄ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՕՐԵՆՔՆԵՐԻ ՆԱԽԱԳԾԵՐԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՄԱՐՄԻՆՆԵՐԻ ԿՈՂՄԻՑ ԱՐՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ

	1. Աշխատանքի և սոցիալական հարցերի նախարարություն

	19.05.2021 թ.

	
	N 040/30187-2021

	Առաջարկություններ և առարկություններ չունի:
	Ընդունվել է ի գիտություն:


	2. Ֆինանսների նախարարություն


	21.05.2021 թ.

	
	N 034/30766-2021

	Առաջարկություններ և առարկություններ չունի:
	Ընդունվել է ի գիտություն:


	3. Առողջապահության նախարարություն

	17.05.2021 թ.

	
	N 020/29598-2021

	1. Նախագծի 1-ին հոդվածում «Առողջապահության ոլորտում և աշխատանքային օրենսդրության նկատմամբ վերահսկողություն իրականացնող տեսչական մարմնի» և «Առողջապահության և աշխատանքային իրավունքի ոլորտներում վերահսկողություն իրականացնող տեսչական մարմնի» բառերն անհրաժեշտ է փոխարինել «տեսչական մարմնի» բառերով, իսկ «առողջապահության և աշխատանքային իրավունքի բնագավառներում վերահսկողություն իրականացնող տեսչական մարմինը» բառերը` «տեսչական մարմինը» բառերով` հոդվածում դրանց միատեսակ ձևակերպումն ապահովելու և «Վարչական իրավախախտումների վերաբերյալ Հայաստանի Հանրապետության օրենսգրքում լրացում և փոփոխություններ կատարելու մասին» օրենքի (այսուհետ` Օրենք) 3-րդ հոդվածով սահմանված` առողջապահության ոլորտում և աշխատանքային օրենսդրության նկատմամբ վերահսկողություն իրականացնող տեսչական մարմնի կրճատ տարբերակը գրելու պահանջը պահպանելու համար: Բացի այդ, առաջարկվում է լրացումներ կատարել նաև Օրենքի 3-րդ հոդվածում` «առողջապահության ոլորտում և աշխատանքային օրենսդրության նկատմամբ վերահսկողություն իրականացնող տեսչական մարմնի» բառերը փոխարինել «առողջապահության ոլորտում և աշխատանքային օրենսդրության պահանջների կատարման նկատմամբ պետական վերահսկողություն իրականացնող տեսչական մարմնի» բառերով` հիմք ընդունելով «Տեսչական մարմինների մասին» ՀՀ օրենքի 6-րդ հոդվածի 1-ին մասը, համաձայն որի` տեսչական մարմնի նպատակն օրենքով սահմանված դեպքերում և կարգով իր վերահսկողության ոլորտում անվտանգության և (կամ) օրենսդրության պահանջների պահպանման ապահովումն է (...):
	Ընդունվել է մասնակի:
Նախագծի 2-րդ հոդվածում առկա վրիպակն ուղղվել է՝ տեսչական մարմինը նշելու համար օգտագործելով «Առողջապահության ոլորտում և աշխատանքային օրենսդրության նկատմամբ վերահսկողություն իրականացնող տեսչական մարմինը» ձևակերպումը:
Միևնույն ժամանակ հայտնում եմ, որ «աշխատանքային օրենսդրության նկատմամբ վերահսկողություն իրականացնող տեսչական մարմինը» ձևակերպման ընտրությունը պայմանավորված է 2021 թվականի հուլիսի 1-ից ուժի մեջ մտնող «Հայաստանի Հանրապետության աշխատանքային օրենսգրքում փոփոխություններ կատարելու մասին» օրենքով, որի 1-ին հոդվածով օրենսգրքի նոր խմբագրությամբ շարադրվող 33-րդ հոդվածում օգտագործվում է «աշխատանքային օրենսդրության նկատմամբ պետական վերահսկողությունը» ձևակերպումը:


	2. Նախագծի 1-ին հոդվածով սահմանված` 182.5-րդ հոդվածի 3-րդ (դեղորայքի ձեռքբերման և շրջանառության հետ կապված իրավախախտումների մասով), 11-րդ (դեղերի և բժշկական նշանակության ապրանքների արտադրման ու ներմուծման հետ կապված իրավախախտումների մասով) մասերով, 213.2-րդ հոդվածով (դեղերի և բժշկական նշանակության գույքի մասով) նախատեսված վարչական իրավախախտումների վերաբերյալ գործերը տեսչական մարմնի կողմից քննելու և  վարչական տույժեր նշանակելու լիազորությունները դուրս են օրենքով և ՀՀ վարչապետի 2018 թվականի հունիսի 11-ի N 755-Լ որոշմամբ սահմանված Հայաստանի Հանրապետության առողջապահական և աշխատանքի տեսչական մարմնի լիազորությունների շրջանակից, իսկ նման լիազորություններ չեն կարող ուղղակիորեն սահմանվել Վարչական իրավախախտումների վերաբերյալ Հայաստանի Հանրապետության օրենսգրքով` դրա կարգավորման առարկայի շրջանակից դուրս լինելու հանգամանքով պայմանավորված:
	[bookmark: _GoBack]Ընդունվել է ի գիտություն:
Նշված դրույթներով նախատեսված վարչական իրավախախոտւմների վերաբերյալ  գործերի քննության իրավասության վերապահումը արդեն իսկ գործող օրենսգրքով վերապահված է Առողջապահական և աշխատանքի տեսչական մարմնին: Այս առումով Նախագծով տեսչական մարմնին նոր լիազորություն չի վերապահվում: 
Միևնույն ժամանակ, «Դեղերի մասին» օրենքի 29-րդ հոդվածի 1-ին մասի համաձայն՝ դեղերի շրջանառության ոլորտում պետական վերահսկողությունն իրականացնում է Հայաստանի Հանրապետության կառավարության լիազորած՝ վերահսկողություն իրականացնող տեսչական մարմինը` Հայաստանի Հանրապետության օրենքով սահմանված կարգով: «Բնակչության բժշկական օգնության և սպասարկման մասին» օրենքի 48-րդ հոդվածի համաձայն՝ բնակչության բժշկական օգնության և սպասարկման, այդ թվում՝ առողջապահական բնագավառում լիցենզիայի պայմանների և պահանջների նկատմամբ պետական վերահսկողությունն իրականացնում է առողջապահության բնագավառում վերահսկողություն իրականացնող տեսչական մարմինը: «Նյութական պահուստի մասին» օրենքի 14-րդ հոդվածի 1-ին մասի համաձայն՝ նյութական պահուստի օրենսդրության, այդ թվում՝ պահանջների պահպանման նկատմամբ իրենց իրավասությունների շրջանակներում վերահսկողություն են իրականացնում ոչ պարենային արտադրանքի տեխնիկական կանոնակարգերով սահմանված պահանջների պահպանման ոլորտում վերահսկողություն իրականացնող տեսչական մարմինը, դեղերի շրջանառության ոլորտում վերահսկողություն իրականացնող տեսչական մարմինը և սննդամթերքի, սննդամթերքի հետ անմիջական շփման մեջ գտնվող նյութերի ոլորտում վերահսկողություն իրականացնող տեսչական մարմինը (այսուհետ՝ տեսչական մարմիններ):
Այսպիսով գործող օրենսդրությամբ արդեն իսկ դեղերին և բժշկական նշանակության գույքին, այդ թվում՝ դրանց շրջանառությանը վերաբերող օրենսդրության պահանջների պահպանման նկատմամբ վերահսկողության իրականացումը վերապահված է Առողջապահական և աշխատանքի տեսչական մարմնին:

	3. Միաժամանակ անհրաժեշտ է նշել, որ Օրենքի 7-րդ հոդվածում Օրենքի ուժի մեջ մտնելու ժամկետ սահմանվել է 2021 թվականի հուլիսի 1-ը, բացառությամբ 2-րդ հոդվածի, ինչի արդյունքում ստացվում է, որ Օրենքի 8-րդ հոդվածը, որով սահմանվում է 2-րդ հոդվածն ուժի մեջ մտնելու ժամկետը (2-րդ հոդվածն ուժի մեջ է մտնում  2020 թվականի հունվարի 1-ին), ևս ուժի մեջ է մտնելու 2021 թվականի հուլիսի 1-ին:
	Ընդունվել է ի գիտություն:


	5. Արդարադատության նախարարություն

	07.06.2021 թ.

	
	N 035/33467-2021

	Ելնելով՝ «Նորմատիվ իրավական ակտերի մասին» օրենքի 18-րդ հոդվածի 3-րդ մասի պահանջներից, համաձայն որոնց՝ օրենքի լրիվ անվանումը հիշատակելիս հետևյալ հաջորդականությամբ ներառվում են օրենքի վերնագիրը, օրենքի ընդունման տարին, ամիսը (տառերով), ամսաթիվը, հերթական համարը և «օրենք» բառը՝ ««Վարչական իրավախախտումների վերաբերյալ» Հայաստանի Հանրապետության օրենսգրքում լրացում և փոփոխություններ կատարելու մասին» օրենքում փոփոխություն կատարելու մասին» օրենքի նախագծի 1-ին հոդվածում «դեկտեմբերի 12-ի» բառերն անհրաժեշտ է փոխարինել «դեկտեմբերի 4-ի» բառերով:

	Ընդունվել է:
Նախագիծը խմբագրվել է:




